
KIROL BATZORDEA

Akta zenbakia: 2-2020
Eguna: 2020-2-19
Hasierako ordua: 19:30
Amaiera ordua: 20:00

PARTE HARTU DUTENAK:

Zinegotziak:
Ibai Etxaniz
Iraitz Lazkano
Ane Bilbao

Herritarrak:
Patxi Basauri
Unai Andres

Kirol monitorea:
Etor Garate

Idazkaria:
Eider Etxaniz

GAI ZERRENDA:

1. Aurreko akta onartzea.
2. Hartutako konpromisoak.
3. Eskaera ezberdinak.

4. Norberak dakarrena.

1. Aurreko akta onartzea.
Urtarrilaren 15eko batzorde bilerako akta aho batez onartu da.

2. Hartutako konpromisoak.

- Eskola kirolaren barne, kirol batzuk praktikatzeko, adibidez
txirrindularitza, baimena eskatu behar da eta horretaz gain programa
aurkeztu, aseguru kontuengatik. Elgetako eskola kirolari begira, bai
benjamin eta alebinentzako baimena eskatuta dago eta ondo egin
denaren erantzuna jasota.

- Etorrek spinningerako bizikleta pare bat ekartzea komeni litzatekeela
aipatu du, izen-ematea kontutan hartuz eta dauden bizikleten egoera

ikusiz. laz baino 500€ gehiago daude aurrekontuan, eta bera
arduratuko da bi bizikleta erosteko aurrekontua eskatzeaz.

2020ko Elgetako Ibiltarien jaia martxoaren 8an izango da.

0 Anoa-posturako jaki eta edariak erosteko dirulaguntza ezeztatu du
aurten Eroskik (iaz 400€ eman zituen) eta Super Amara
supermerkatuari eskatu zaio; oraindik ez da erantzunik jaso.

o Parte hartzaileei opari emateko, mugikorra gordetzeko plastikozko
300 zorro erosi dira.

Inauteri egunean, otsailaren 21ean, Bergarako Kirol Elkarteak
antolatutako pilota partiduak izango dira 19:30etatik aurrera Elgetako
frontoian.

Eskaera ezberdinak.

S. 2020-60: Iratxe Bravok, frontenis txapelketa antolatu nahi dutela
azaldu du. Frontoia erabiltzeko baimena, kartelak udalak inprimatzea
eta dirulaguntza eskatu ditu. Txapelketa ez da mistoa izango.
Irabazleentzako lau sari, bigarrenentzako beste lau eta
hirugarrenentzako beste lau sari egongo dira. Denentzako luncha
bolatoki tabernan egingo dutela azaldu du.

Batzordean ez da inongo eragozpenik ikusten, beraz, Ibaik egongo da
berarekin zuzenean funtzionamendua azaltzeko.

Frontoian jokatzeko, bertako argia pizteari prezioa jartzea eskatu du
herritar batek. Beste herri batzuetan txanpoi bidez funtzionatzen dutela
azaldu du.

Printzipioz, argia ordaintzen den momentutik frontoia alokatzen dela
azalduko zaio. Frontoiko ordutegia erabileraren arabera koloretan
sailkatuta dago: erabilera librea (edonork erabili dezake frontoia;
kontutan hartu behar dira beste erabiltzaileak), herri eskola, jolas libreak
lehentasuna (baimendutako edozein jolasek du lehentasuna; ezin da
frontoiaren eremu handia okupatu), pilota eskola, erreserbatuta eta
pilota jokoak lehentasuna. Laranjaz dagoena (jolas librea) ezin da
alokatu; ordutegi honetan pilotan, raketan ... jokatzera etorri eta ilun
egonez gero, Bolatoki tabernan eskatu daiteke argia jartzea. Kontutan
izan behar da, beste edonor frontoira etortzen bada jolas librean
jolastera, umeak bereziki, haiei eman behar zaiela lehentasuna.

Argiaren arazo hau ez da normalean gertatzen, neguko egun ilun
batzuetan bakarrik.

S. 2020-89: Ikasturte osorako Krau Maga (defentsa pertsonala) klaseak
antolatzea eskatzen du. Baietza esango zaio idatziz. laz ere saiatu
zen, baina ez zen izen ematerik egon.

Norberak dakarrena.

Kirol begiralea, bajan egon da pare bat egunez, eta ezinezkoa izan da
ordezkoa topatzea. Difusio talde bidez komunikatu da zerbitzua bertan
behera geratu beharra.

Berriro horrelakorik gertatuz gero, ordezko posibleen zerrenda bat osatu
da, posible bada zerbitzua bertan behera ez geratzeko.

Eskolatik igeriketa ikastaroan dabiltza jada Bergaran. Hasierako
aurrekontuan hiru monitoreren zerbitzua zegoen jasota, baina azkenean
lau behar izan dituztenez, benetako gastua aurrekontua baino 400€
handiagoa izango da. Badirudi 1.mailako 17 ikaslerentzako begirale
bakar bat gutxi zela.

Igeriketa ikastaroa egingo duen ikasle bakoitzak 25€ko kuota ordaintzen
dio eskolari. Eskolak garraioa eta ikastaroa ordaintzen ditu, baina gero
udalera aurkezten dituzte gastuak (garraioa + ikastaroa) eta sarrerak
(ikasleko kuota), eta udalak eskolari ordaintzen dio diferentzia. Udalak
gero Gipuzkoako Foru Aldundiko dirulaguntza eskatzen du.

Mankomunitateko kiroletako bilera izan da:
o MUGIMENT txartela:
= Lehenengo hileko datuak daude. Eskoriatza-Aretxabaletan ikusi
da bazkide mugimendu txiki bat; momentuan oso deigarria izan
gabe. Onatiko kiroldegia itxita dagoenez Bergarara eta
Arrasatera mugitzen dira.
= Elgetako 50 inguru dira Bergarako kiroldegiko erabiltzaile.
= Deba Barrena, Elorrixo eta Durangaldeak txartelean sartzeko
interesa erakutsi dute.

o Eskola Kirol Egokitua:
= Balorazio orokor positiboa jaso da.
= Bergaran 3. egun bat sartu dute, baina Elgetako erabiltzaileek ez
dute hirugarren egun horretan parte hartzen.
= Goienari erreportaje bat egiteko eskatu zaio, herri mailan eskola
kirol egokituaren inguruko informazioa helarazteko.

o Debagoieneko Kirol Sariak:
= Balorazio orokor positiboa.
= Kritika emakumeen presentzia mugatua izan dela aurtengo
ekitaldian.

= 2021erako ia ze udal dauden prest antolatzeko, komentatu zen
ahal izanez gero, aurreko ekitaldian antolatu ez zuten herriei
aukera ematea: Antzuola, Eskoriatza eta Gatzaga.

= Momentuz urteroko formatuarekin jarraitzea da asmoa.

o Kirol Elkartegintza:
Mankomunitatetik bi laguntza mota bultzatzen ari dira: kirol
aholkularitza eta kirol entrenatzaileak formatzeko lan-poltsa eratzea.

Kirol aholkularitza proposamena eskatu dien enpresak ezetza eman
die; ez da aurrera irten. Beraz, kirol elkarte bakoitzarentzako 5
orduko laguntza eskaintzea planteatzen ari dira.

Kirol entrenatzaileak formatzeko lan-poltsari dagokionez, 400 ordu
inguruko modulu batez ari dira, entrenatzaileko 400€ko kostua
izango duena.

Beste aztergairik ez dagoenez, bilera amaitutzat ematen da.

